
Nr T Dok.dato   Avsendar/Mottakar Tittel
1 I 28.02.2013 Statens Vegvesen UTKAST TIL REFERAT FRA 

OPPSTARTSMØTE I VINDAFJORD
2 I 15.04.2013 Statens Vegvesen INVITASJON TIL 

TRASEUTVIKLINGSSEMINAR 14. MAI 
I VINDAFJORD

3 I 10.05.2013 Statens Vegvesen TRASEUTVIKLINGSSEMINAR 14. MAI 
I VINDAFJORD - PROGRAM

4 I 16.05.2013 Statens Vegvesen KDP E134 BAKKA - SOLHEIM: 
PROSJEKTMØTE NR 1 - GRUNNLAG

5 I 23.05.2013 Statens Vegvesen REFERAT FRA PROSJEKTMØTE NR 1
6 I 29.05.2013 Statens Vegvesen RAPPORT FRA 

TRASEUTVIKLINGSSEMINAR I 
VINDAFJORD 14. MAI

7 I 12.06.2013 Statens Vegvesen PROSJEKTMØTE NR 2 - GRUNNLAG 
OG DAGSORDEN

8 I 23.06.2013 Statens Vegvesen TIL ORIENTERING: INNSYNSKRAV 
SAKSNR.: 2013/010071 | DOK. NR.: 9 -
DOKUMENT: KOMMUNEDELPLAN 
E134 BAKKA - SOLHEIM.

9 I 25.06.2013 Statens Vegvesen REFERAT FRA PROSJEKTMØTE NR 2
10 I 22.08.2013 Statens Vegvesen INNKALLING TIL PROSJEKTMØTE NR 

3
11 I 03.09.2013 Statens Vegvesen PROSJEKTMØTE NR 3 - REFERAT
12 I 08.09.2013 Statens Vegvesen MØTE NR 2 I EKSTERN 

SAMARBEIDSGRUPPE 16.09 -
DAGSORDEN OG UTKAST TIL 
SILINGSRAPPORT

13 I 09.09.2013 Statens Vegvesen MØTE NR 2 I EKSTERN 
SAMARBEIDSGRUPPE 16.09. -
DAGSORDEN OG UTKAST TIL 
SILINGSRAPPORT

14 I 10.09.2013 Statens Vegvesen MØTE NR 2 I EKSTERN 
SAMARBEIDSGRUPPE 16.09. -
DAGSORDEN OG UTKAST TIL 
SILINGSRAPPORT

15 I 25.09.2013 Statens Vegvesen INNKALLING OG DAGSORDEN 



PROSJEKTMØTE NR 4
16 I 07.10.2013 Statens Vegvesen REFERAT MØTE NR 4
17 I 28.10.2013 Statens Vegvesen E 134 BAKKA - SOLHEIM. 

ALTERNATIV V1.18
18 I 07.11.2013 Statens Vegvesen DAGSORDEN OG GRUNNLAG FOR 

MØTE NR 3 I EKSTERN 
SAMARBEIDSGRUPPE 19.11.

20 I 10.12.2013 Statens Vegvesen VARSEL OM OPPSTART AV 
PLANARBEID, SAMT HØRING AV 
FORSLAG TIL PLANPROGRAM

19 I 10.12.2013 Statens Vegvesen NY TRASE` E 134 VINDAFJORD -
ETNE

21 I 15.12.2013 Lars Landa NY TRASE` E 134 VINDAFJORD -
ETNE

22 I 24.01.2014 Lars Landa HØRINGSUTTALE, SAK 2013/010071 
E 134 BAKKA - SOLHEIM

26 I 31.01.2014 Rogaland Fylkeskommune -
Regionalutv.avd.

KOMMUNEDELPLAN E134 MELLOM 
BAKKA I ETNE OG SOLHEIM I 
VINDAFJORD KOMMUNE. VARSEL 
OM OPPSTART AV PLANARBEID

25 I 03.02.2014 Ølensvåg Grendautval HØYRINGSUTALE NYE E-134 I 
VINDAFJORD

23 I 04.02.2014 Liv Storm INNSPEL TIL SAK 2013/0100 71
27 I 04.02.2014 Rogaland Fylkeskommune -

Kulturavd.
KOMMUNEDELPLAN E134 MELLOM 
BAKKA I ETNE OG SOLHEIM I 
VINDAFJORD KOMMUNE. VARSEL 
OM OPPSTART AV PLANARBEID

24 I 05.02.2014 Oddvar Krakk KOMMENTAR TIL SILINGSRAPPORT 
E-134 SOLHEIM I VINDAFJORD TIL 
BAKKA I ETNE

28 I 07.02.2014 Einar Espeland MERKNADER TIL PLANLAGD 
VEGTRASE OVER GARDEN 
ESPELAND I ØLENSVÅG

30 U 24.02.2014 Ølensvåg Grendautval SVAR PÅ E134 ESPELANDSVINGANE
29 I 24.02.2014 Ølensvåg grendautval E134 ESPELANDSVINGANE
31 I 27.02.2014 Åmdal Bjørn E134 BAKKA - SOLHEIM: OPPLEGG 

FOR BEFARING 4. OG 5.MARS
34 I 03.03.2014 Åmdal Statens vegvesen v/ Bjørn E134 BAKKA - SOLHEIM. REFERAT 

FRA MØTE NR 4B I EKSTERN 
SAMARBEIDSGRUPPE

35 I 18.03.2014 Åmdal Bjørn KOMMUNEDELPLAN E134 BAKKA -
SOLHEIM. HANDSAMING AV 
MERKNADAR TIL HØYRING AV 
PLANPROGRAM OG TIL OPPSTART 
AV PLANARBEID. FASETTING AV 
PLANPROGRAM.

33 U 24.03.2014 Statens vegvesen VS: E134 BAKKA - SOLHEIM: 
ALTERNATIV LØSNING VED 
ØLENSVÅG? KAN KNAPPHUS UTGÅ? 
GRUNNLAG TIL MØTE PÅ MANDAG

32 I 24.03.2014 Statens vegvesen VS: E134 BAKKA - SOLHEIM: 
ALTERNATIV LØSNING VED 
ØLENSVÅG? KAN KNAPPHUS UTGÅ? 
GRUNNLAG TIL MØTE PÅ MANDAG

Aktuelle lovar, forskrifter, avtalar, reglement m.m.:

Plan og bygningslova
Forskrift om konsekvensutredninger



Saka gjeld:
Planprogram for kommunedelplan E 134 Bakka – Solheim gjennom kommunane Etne og 
Vindafjord.

Saksopplysningar:

I brev datert 10.12.13 varsla Statens vegvesen (SVV) oppstart av arbeidet med 
kommunedelplan for ny E 134 mellom Bakka i Etne og Solheim i Vindafjord. Samstundes blei 
forslag til planprogram (vedlegg nr 2) sendt ut på offentleg høyring.

Oppstart av planarbeid og høyring av planprogram blei kunngjort i aviser, på kommunen og 
SVV sine nettsider.

SVV har utarbeida følgande samfunnsmål for planarbeidet:
 Vegen skal ha standard og funksjon som stamveg, med god framkomelegheit og høg 

trafikktryggleik. 
 Vegen skal tene  kommunesentra i Etne og i Vindafjord godt.
 Vegen skal redusere miljøbelastninga som dagens vegnett fører med seg for Etne 

sentrum og for tettstadene Ølen og Ølensvåg i Vindafjord.
 Vegen skal vere tilpassa og samordna framtidig areal- og tettstadsutvikling i 

influensområdet.
 Vegsystemet skal gje grunnlag for effektiv kollektivdekning, gode gang-

sykkelforbindelsar og eit godt lokalvegnett i området.
 Vald trasé skal ta omsyn til interesser knytte til natur-, miljø- kulturminne-, kulturmiljø-, 

landbruk- og jordvern i området. 

For planar som kan få vesentlege verknader for miljø og samfunn, er det etter plan og 
bygningslova  §§ 4-1 og 4-2 krav om at det skal utarbeidast ei konsekvensutgreiing. Som 
grunnlag for ei slik konsekvensutgreiing skal det utarbeidast eit planprogram. 
Planprogrammet skal i følgje plan- og bygningslova § 4-1 ”… gjøre rede for formålet med 
planarbeidet, planprosessen med frister og deltakere, opplegget for medvirkning, spesielt i 
forhold til grupper som antas å bli særlig berørt, hvilke alternativ som vil bli vurdert og 
behovet for utedninger.” 
Kva som skal utgreiast vil vere avhengig av kva tiltak det gjeld. Utgreiinga skal vere relevant 
for dei vedtak som skal fattast i saka.

Høyring av utkast til planprogram er av SVV gjennomført med høyringsfrist 05.02.14. 
Innkomne merknader er vurdert av Statens vegvesen. Desse og andre aktuelle dokument 
kan lesast om ein går inn på SVV sine nettsider 
http://www.vegvesen.no/Europaveg/e134bakkasolheim
Neste steg i prosessen er at ansvarleg mynde, dvs kommunane Etne og Vindafjord, skal 
fastsette det endelege planprogrammet. I følge Vindafjord kommune sitt 
delegasjonsreglement er dette delegert til formannskapet. I denne saka er det vurdert og 
funne rett å la kommunestyret som øvste myndigheit å fastsette planprogrammet. 

Planprogrammet er på vel 50 sider. Innleiingsvis gjer det greie for formålet med prosjektet,   
tilhøva til anna planlegging og planprosessen (kap 1, 2 og 3). Det skildrar vidare dagens 
situasjon med omsyn til tema busetnad, næringsliv, veg- og transportsystem, ulykker, 
landskap, nærmiljø og friluftsliv, naturmiljø, kulturmiljø, naturressursar og skred- og flaumfare 
(kap 4). 
I planprosessen forut for framlagt planprogram er det arbeidd med mange ulike alternativ til 
trasear. Dette går fram av silingsrapporten (er også å finne på SVV sine nettsider)  som 
konkluderar med å gå vidare med nokre alternativ. Fortsett er mange alternativ med vidare 
for utgreiing (kap 5). SVV har lagt vekt på å få fram prinsipielt forskjellige trasèval som skal 
utgreiast vidare. 



Planprogrammet er grunnlaget for dei utgreiingar som skal gjennomførast i form av 
konsekvensutgreiinga (kap 6). Denne skal ta utgangspunkt i føreliggande kunnskap og 
naudsynt oppdatering av denne. Der slik kunnskap ikkje ligg føre som viktige forhold, skal 
det i naudsynt grad hentast inn ny kunnskap. Utgreiingsarbeidet skal gjennomførast i høve til 
Statens vegvesen si handbok 140 Konsekvensanalyser. I planprogrammet er det i kap 6 gjort 
greie for den metode som skal nyttast både i vurdering av prissette og ikkje-prissette 
konsekvensar. Likeeins skal ein vurdere konsekvensar i anleggsperioden og konsekvensar 
ved ei etappevis utbygging. Planprogrammet legg også opp til ei vurdering av lokal og 
regional utvikling. Det skal synleggjerast korleis endra føresetnader har effekt lokalt for 
tettstadane Etne, Ølen og Ølensvåg og for regionen i eit større perspektiv. 

Når konsekvensutgreiinga er ferdig skal denne sendast på høyring/leggast ut til offentleg 
ettersyn. Dette vil skje samstundes som forslag til kommunedelplan vert sendt på 
høyring/lagt ut til offentleg ettersyn. Vidare vil vedteken kommunedelplan vere eit juridisk og 
praktisk grunnlag for utarbeiding av reguleringsplan(ar).

Vurdering:

SVV har oppsummert dei innkomne uttalane i samandrag og kommentert desse (vedlegg nr. 
3). Sakshandsamar i kommunen har også gjennomgått uttalane og samandraga. Dei 
merknader som gjeld for Etne kommune er ikkje kommentert. Rådmannen sine kommentarar 
følger under.

Det er komme inn 51 merknader til forslag til planprogram og til oppstart av planarbeidet.
Generelt kan seiast at mange av høyringsinstansane i liten grad har skilt mellom uttale til 
varsel om oppstart og utkast til planprogram. 
Innkomne merknader kan delast inn i fire kategoriar:

1. Merknader som rettar seg direkte mot val av trase, kva som bør velgast og kva som 
er viktig ved val av alternativ. Desse merknadene er interessante når saka er komme 
dit hen at ein skal ta stilling til val av løysing. 

2. Merknader som går på detaljer som ikkje vil bli avklart før ein er på 
reguleringsplannivå

3. Merknader som ikkje kan svarast på før det ligg føre plan og utgreiing
4. Merknader som går direkte på konsekvensutgreiinga og arbeidet med 

kommunedelplanen

I denne saksutgreiinga og vedtaket er det planprogrammet det handlar om, men med 
uttalane til planoppstart som bakgrunn. Høyringsuttalar som må reknast som innspel til 
varselet om oppstart av planarbeid, inkl. prinsipielle standpunkt til vidare planarbeid og val av 
løysingar, blir ikkje kommentert i denne saka. Merknader som går direkte på 
konsekvensutgreiinga og arbeidet med kommunedelplanen (jf pkt 4) er såleis særskilt vurdert 
i høve til saka.

På følgande punkt har SVV etter høyringa spesifikt lagt fram forslag til endring/ supplering av 
planprogrammet:
”
- Naturmiljø
Verknader for anadrom fisk vert tatt inn som eit eige punkt, jamfør laks- og 
innlandsfiskeloven (merknad frå Fylkesmannen i Hordland).

Ei vurdering av den naturfaglege verdien av Stødleterrassen skal gå frem av utgreiinga 
(merknad frå Fylkesmannen i Hordland).

- Kulturminne og kulturmiljø

Det vert presisert at vurdering av kulturlandskap skal inngå, enten under tema 
landskapsbilde eller under tema kulturminne. Direkte og indirekte konsekvensar skal 



vurderast. Det skal leggjast vekt på god visualisering, også i forhold til nærverknad og 
eventuell skjemming. 
(merknad frå Hordaland fylkeskommune og frå Rogaland fylkeskommune).

- Utgreiing av alternativ
Frå Ølensvåg grendautval kom det innspel om ei alternativ løysning, der ein etablerer kryss 
ovanfor Vågshagen nær Færåsen, med tilhøyrande tilkomstveg inn på eksisterande E134 
vest for Ølensvåg. Denne løysinga må kombinerast med «høg linje» for ny E134, dvs. 
alternativ V2.9 – V3.2 – V4.4. Statens vegvesen har sett på innspelet, og meiner det er så
godt at det skal tas med vidare. Løysinga vil være betre enn alternativ V4.5, som vi då 
meiner kan gå ut. I område V3 og V4 vil vi greie ut to prinsipielt forskjellige løysningar;«lav 
linje» som har kryss ved Espelandsvingane og «høg linje» med kryss ovanfor Vågshagen. 
Desse vil ha forskjellige trafikale og miljømessige konsekvensar (vedlegg nr 4).

- Massehandtering
Fylkesmannen i Hordaland og Hordaland fylkeskommune har peika på at arbeidet med 
massehandtering må utdjupast i kommunedelplanen. Statens vegvesen er einig i dette og vil 
sjå på massebalansen for dei ulike alternativa, drøfte alternativ bruk og vurdere moglege 
utfyllingsområde. Endeleg avklaring av massehandtering skal gjerast i samband med 
reguleringsplan for det alternativet som vert vald. Konsekvensutgreiing av utfyllingsområde 
kan då bli aktuelt.
”

I tillegg til desse endringane har vegvesenet også gjort fleire mindre suppleringar til 
planprogrammet. Dette går fram av SVV si merknadshandsaming.

Kommunen har vore involvert i det førebuande arbeidet med silingsrapport og planprogram. 
Arbeidet har vore tverrfagleg og inkluderande. Det er halde møter i kommunane, samt 
koordineringsmøte med offentlege instansar. Kommunen har delteke både i intern og ekstern 
samarbeidsgruppe for prosjektet.

Rådmannen har følgande kommentarar:

Landbruk
Mange trasealternativer går gjennom aktive jordbruksområde og vil bryte opp 
kulturlandskapet. Dette vil kunne endra landskapsbilde og endre driftsgrunnlaget på einskilde 
gardsbruk. Landbruk er ei viktig næring i kommunen og rådmannen vil peike på viktigheita av 
å  ha fokus på konsekvensar for næringa og det einskilde gardsbruk. I planprogrammet er 
det mellom anna tatt høgde for å vurdere landskap, kulturmiljø og naturressursar, alle emne 
som rører ved landbruksnæringa. I tillegg har SVV lagt til grunn at det blir utarbeida 
arealrekneskap og det vil bli gjort vurderingar i høve til massehandtering. Dette vil sikre eit 
godt vurderingsgrunnlag på kommunedelplannivå. 

Høgfartsbane
Jernbaneverket skriv i sin uttale ”Jernbaneverket har p.t. ingen planer som berører Vindafjord 
kommune. Hva angår planer for høyhastighetstraséer, viser vi til Meld.st. 26, Nasjonal 
Transportplan 2014-23, der bakgrunnen og resultatet av Jernbaneverkets 
høyhastighetsutredning er beskrevet. Det fremgår også der, at det ikke legges opp til å 
bygge egne høyhastighetsbaner i Norge i kommende planperiode. Jernbaneverket ser ikke å 
kunne binde opp arealer ut fra utredninger på et så overordnet og uavklart nivå. Norsk Bane 
sitt arbeid er ett av flere innspill til mulige trasévurderinger.”

I Vindafjord sin kommuneplan under tema togtrase for høgfartsbane står følgande:
”Ein illustrasjon av denne traseen er lagt inn. Traseen bygger på data frå Norsk Bane as, og 
er ikkje handsama i kommunale organ. I planlegginga har ein ikkje lagt inn utbyggingsformål 
som kjem i konflikt med traseen, men mellom Skjold og Ølensvåg, er det ein del gardsbruk 
som traseen går gjennom. Det er pr i dag ikkje vedtak i offentlege organ om å byggja eller 



utreda denne banen. Det er ikkje lagt inn areal til stasjonsområde i Ølen. Det får ein koma 
tilbake til om dette blir aktuelt.”

Rådmannen sluttar seg til vegvesen si vurdering av at planane for høgfartsbane er særs 
usikre og ligg langt fram i tid. Det er viktig at E 134 får ein best mogleg trase og rådmannen 
meiner ikkje det vil vere rett og tilpasse traseval ut frå eit så usikkert grunnlag som 
høgfarsbanen har på noverande tidspunkt. Dersom ein høgfartsbane blir aktuelt på eit 
seinare tidspunkt, vil trase for denne kunne tilpassast den infrastruktur og den 
tettstadutvikling som då er til stades.

Tettstadutvikling
Kommunen har gjennom sitt kommuneplanarbeid tydeleg uttrykt ønske om å få ny E 134 
utanom tettstadane, slik at gjennomgangstrafikken minst mogleg hemmar utviklinga i våre
bygder. Med ei slik tilnærming, vert det særskilt viktig kor kryss og tilføringsvegar vert 
plassert. Gode kryssløysingar og tilkomstvegar vil sikre vidare utvikling av tettstadane og 
samstundes skape tryggare trafikkforhold. Det må vere eit mål at så stor andel av tungtrafikk 
og gjennomgangstrafikk som mogleg styrar utanom bygdene.  Rådmannen vil særskilt peike 
konfliktpotensialet som ligg i at trafikk til og frå næringsareal går gjennom tettstadane eller i 
nærføring til bustadområda.

SVV si målsetting er å planlegge ein trafikksikker stamveg med høg standard for 
gjennomgangstrafikken. Plassering av trase og kryss skal avklarast gjennom 
kommunedelplanen med konsekvensutgreiinga.  
Med framlagt planprogram er det lagt opp til vurdering av fleire alternativ til trasear og 
kryssløysingar. Rådmannen meiner planprogrammet gir eit godt og breitt grunnlag for 
konsekvensutgreiinga og seinare val av løysing.  Rådmannen sluttar seg til Statens 
vegvesen sine suppleringar til planprogrammet og ser spesielt viktigheita av å få ei grundig 
vurdering av kryss. For å få gode kryssløysingar må tilkomstvegar også 
konsekvensutgreiast. Nytt forslag til kryssløysing ved Ølensvåg er eit viktig bidrag i så måte.

Vegstandard
Det er komme merknader på val av vegstandard og kryssløysingar. SVV har foreslått ein høg 
vegstandard med bakgrunn i ein betydeleg vekst i trafikken. Vegen gjennom Vindafjord skal 
byggast etter dimensjoneringsklasse H5 og alle kryss skal vere planfrie. Dette er i tråd med 
høge trafikkprognosar og i samsvar med standard på tilstøytande parsell som er under 
bygging (Skjold-Solheim). Det skal vere forbikøyringsmoglegheiter, dvs tre felt. Rådmannen 
legg til grunn at dette er tilstrekkeleg.

Medverknad
Plan og bygningslova gir føringar for medverknad i planprosessar. I innleiande fase av 
arbeidet med kommunedelplanen har SVV gjennomført ein kreativ prosess med brei 
deltaking. Det er utarbeidd rapport som dokumenterar prosessen og resultata, jf 
silingsrapporten. Arbeidet med planprogram og konsekvensutgreiing er varsla og lagt ut til 
offentleg ettersyn. Når det ligg føre forslag til kommunedelplan og konsekvensutgreiing vil 
det i samband med høyringa bli arrangert opne møte og kontordagar i kommunen. SVV har 
også oppretta ei heimeside for prosjektet der informasjon og dokument blir offentleggjort. 
Rådmannen synest medverknad er godt  ivaretatt i planprosessen.

Rådmannen har elles ingen merknader utover det som SVV har skrive i si handsaming av 
merknader.



RÅDMANNEN  SITT FRAMLEGG TIL VEDTAK:                                                        
Kommunestyret fastset med dette planprogram datert 05. desember 2013 for 
kommunedelplan for E 134 Bakka – Solheim.

Statens vegvesen må endre planprogrammet i samsvar med dei suppleringar som går 
fram av saka, slik at dokumentet framstår i heilskap før arbeidet med 
konsekvensutgreiinga startar.

08.04.2014 FORMANNSKAPET

Varaordførar Steinar Skartland foreslo for Krf, Sp, SV og BBL:
Tilleggspunkt:
Vindafjord kommune ber Statens Vegvesen om å ha dialog med Norsk Bane for å
unngå konfliktar mellom framtidig trase for høgfarts-jernbane og Europavegen. 

Rådmannen sitt framlegg til vedtak vart samrøystes tilrådd.

Krf, Sp, SV og BBL (varaordførar Skartland) sitt forslag vart tilrådd med 5 røyster,
Terje Kleiven (H), Per Fatland (H), Reidar Håvås (Ap) og Svein Sæle (Frp) røysta mot. 

FS-028/14 TILRÅDING:
1. Kommunestyret fastset med dette planprogram datert 05. desember 2013 for 
    kommunedelplan for E 134 Bakka – Solheim.
    Statens vegvesen må endre planprogrammet i samsvar med dei suppleringar som 
    går fram av saka, slik at dokumentet framstår i heilskap før arbeidet med 
    konsekvensutgreiinga startar.
2. Vindafjord kommune ber Statens Vegvesen om å ha dialog med Norsk Bane for å 
    unngå konfliktar mellom framtidig trase for høgfarts-jernbane og Europavegen. 

22.04.2014 KOMMUNESTYRET

Formannskapet si tilråding pkt. 1 vart samrøystes vedtatt.

Formannskapet si tilråding pkt. 2 vart vedtatt med 13 røyster,
12 (H 5, Ap 4 og Frp 3) røysta mot.  

KS-022/14 VEDTAK:
1. Kommunestyret fastset med dette planprogram datert 05. desember 2013 for 
    kommunedelplan for E 134 Bakka – Solheim.
    Statens vegvesen må endre planprogrammet i samsvar med dei suppleringar som 
    går fram av saka, slik at dokumentet framstår i heilskap før arbeidet med 
    konsekvensutgreiinga startar.
2. Vindafjord kommune ber Statens Vegvesen om å ha dialog med Norsk Bane for å 
    unngå konfliktar mellom framtidig trase for høgfarts-jernbane og Europavegen. 


